
ACTA DA SESIÓN ORDINARIA DA XUNTA DE GOBERNO LOCAL DO CONCELLO DE 
RIBEIRA O DÍA 18 DE FEBREIRO DO 2021.

ASISTENTES:

Presidente: Interventor:
D. Manuel Ruiz Rivas (Alcalde) D. Pablo Bao Castro

Membros que asisten:
Dª. María José Sampedro Fernández Secretario Xeral:
Dª. Juana María Brión Santamaría D. Juan Manuel Salguero del Valle
Dª. Ana Isabel Ruiz Reiriz
D. Ramón José Doval Sampedro Membros que non asisten:
Dª. Ana Isabel Barreiro Rego
D. Víctor Reiriz Lampón Dª Elvira Pereira Ageitos

Reúnense de forma telemática ao amparo do artigo 46.3 da Lei de Bases de 
Rexime Local, sendo as nove horas e trinta minutos do día dezaoito de febreiro do 
dous mil vinte e un, reúnense os señores/as que se relacionan para celebrar, en 
primeira convocatoria, sesión ordinaria da Xunta de Goberno Local.

Declarada aberta a sesión pola Presidencia, pásase ao exame, deliberación e 
votación das propostas incluídas na orde do día desta sesión, adoptándose, por 
delegación da Alcaldía efectuada mediante Decreto 17 de xuño de 2019, os 
seguintes acordos:

I.- APROBACIÓN DE ACTAS DE SESIÓNS ANTERIORES.

Non se presenta nigún acta para a súa aprobación

II.- CONTRATACIÓN.

Non se presenta ningún expediente para a súa aprobación

III.- DECRETOS DE AVOCACIÓN DE COMPETENCIA.

1.- Dáse conta á Xunta de Goberno Local do Decreto do Alcalde, Manuel Ruiz 
Rivas, de data 15/02/2021 “Decreto: Requerimiento a la UTE entre Xestión 
Ambiental de Contratas, S.L. y Prace Servicios y Obras, S.A. para que aclare 

documentacion presentada en el sobre “C” de su oferta presentada en la licitación 
de las obras del nuevo Auditorio Municipal de Ribeira y su entorno”.

2.- Dáse conta á Xunta de Goberno Local do Decreto do Alcalde, Manuel Ruiz 
Rivas, de data 17/02/2021 “Decreto: Adxudicación do contrato para executar as 
obras do proxecto denominado “Pavimentación e reordenación do parque infantil 
do colexio de Artes””.

3.- Dáse conta á Xunta de Goberno Local do Decreto do Alcalde, Manuel Ruiz 
Rivas, de data 17/02/2021 “Decreto: Adxudicación do contrato para executar as 
obras do proxecto denominado “Beirarrúas e pluviais en Cubeliños (Ribeira)”.

4.- Dáse conta á Xunta de Goberno Local do Decreto do Alcalde, Manuel Ruiz 
Rivas, de data 17/02/2021 “Decreto: Adxudicación do contrato para executar as 
obras do proxecto denominado “Pavimentación da estrada de Bretal a Reiriz 
(Olveira)”.

5.- Dáse conta á Xunta de Goberno Local do Decreto do Alcalde, Manuel Ruiz 
Rivas, de data 17/02/2021 “Decreto: Adxudicación do contrato para executar as 
obras do proxecto denominado “Renovación de servizos e pavimentación na 
Avenida da Coruña, entre Rúa Caramecheiro e Praza dos Estudantes (Ribeira)”.

IV.- AUTORIZACIÓNS DEMANIAIS

Non se presenta ningún expediente para a súa aprobación

V.- LICENZAS DE ACTIVIDADE.

Non se presenta ningún expediente para a súa aprobación

VI.- LICENZAS URBANÍSTICAS.

Non se presenta ningún expediente para a súa aprobación

VII.- INFORMACIÓNS URBANÍSTICAS.

1.- Visto o escrito presentado por Jorge Manuel Abad Lustres, de data 
11/02/2021 (Rexistro de entrada nº 1.957), no que solicita certificación urbanística 
de parcelas situadas en Oleiros.

Visto o informe técnico emitido ao respecto polo Arquitecto, Manuel Sabín 
Sabín, de data 11/02/2021, a Xunta de Goberno Local, por unanimidade dos 
presentes, acorda informar ao solicitante como segue:

De acuerdo con el PLAN  XERAL DE ORDENACION MUNICIPAL de RIBEIRA, aprobado 
el 17 de Diciembre de 2.002. Al objeto de ver la viabilidad de lo solicitado y ajustarse a la 
Normativa reseñada, y a la Ley del Suelo 2/2.016, la Disposición Transitoria Primera, además 
para este caso concreto, en el que se señalan dos fincas de referencia catastral 
15074A94001178 y 15074A94001179 están clasificadas como SUELO RÚSTICO COMÚN.

2.- Visto o escrito presentado por María Dolores Ayaso Domínguez, de data 
11/02/2021 (Rexistro de entrada nº 1.983), no que solicita certificación urbanística 
sobre expedientes de disciplina urbanística en relación con parcelas situadas en 
lugar de Muiños, Borralleiras.

Visto o informe xurídico emitido ao respecto polo Técnico de Administración 
Xeral Urbanismo, José Martínez de Llano Orosa, de data 10/02/2021, a Xunta de 
Goberno Local, por unanimidade dos presentes, acorda informar á solicitante como 
segue:

Revisados os arquivos obrantes nesta Administración, e con indepencia do 
disposto por outras administracións,  infórmase que non consta nas depencias 
municipais pendente de resolver nos últimos seis (6) anos, ningún expediente de 
disciplina urbanística que afecte ás parcelas con refª catastral nº 
15074A032003700000KH e 15074A032003690000KA, sitas no lugar de Muiños, 
Borralleiras, Ribeira, propiedade da Sra. Mª Dolores Ayaso Domínguez, (DNI 
52.459.543-Q).

VIII.- LICENZAS DE PRIMEIRA OCUPACIÓN.

Non se presenta ningún expediente para a súa aprobación

IX.- LICENZAS DE SEGREGACIÓN.

Non se presenta ningún expediente para a súa aprobación

X.- RESPONSABILIDADE PATRIMONIAL.

Non se presenta ningún expediente para a súa aprobación

XI.- VAOS PERMANENTES.

1.- Vistos os escritos presentados por José Manuel Vidal Fernández, de datas 
04/01/2021 e 11/02/2021 (Rexistros de entrada nº 50 e 1.964), nos que solicita unha 
praca de vao permanente para instalar na entrada ao garaxe do inmoble situado no 
Paseo das Carolinas esquina coa Rúa Sorribas (Ribeira).

A Xunta de Goberno Local, vistos os informes de datas 02 e 11/02/2021 
emitidos en sentido favorable pola Policía Local, por unanimidade dos presentes, 
acorda: 

Conceder a José Manuel Vidal Fernández autorización para a instalación dun 
sinal de vao permamente (3,00 m.), na entrada ao garaxe do inmoble situado no 
Paseo das Carolinas esquina coa Rúa Sorribas (Ribeira), según o sinalado no citado 
informe policial.

 De ser o caso, con caracter xeral e como condición de obrigado cumprimento 
para a concesión de vao permanente, os costes derivados do rebaixe do 
bordillo da beirarrúa ou a colocación/retirada dunha rampla de acceso 
deberán ser a costa do solicitante.

XII.- OUTROS ESCRITOS E COMUNICACIÓNS.

SOLICITUDES DE SUBVENCIÓNS

1.- Acordo de corrección de erros – Subv. contratación persoal técnico 
deporte (FO106/2021).

Vista a proposta do Xerente de Actividades Deportivas, Miguel Ruiz Rivas, de 
data 18/02/2021, na que expón:

Visto o acordo da Xunta de Goberno Local de data 11/02/2021, no que se 
recolle que: “(…) en relación á convocatoria por parte da Deputación Provincial da 
Coruña do programa de subvencións a concellos e outras entidades locais para o 
mantemento ou contratación de persoal técnico nos servizos municipais de 
deporte en 2021 (FO106/2021)”

A Xunta de Goberno Local, por unanimidade dos presentes, acorda:

1.- Acollerse ao sinalado na citada convocatoria e solicitar unha axuda por 
15.000 euros, co obxecto “Mantemento contratación técnico deportivo 
2021".

(…)”

Visto o requerimento da Deputación provincial da Coruña que tivo entrada 
neste concello o 18/02/2021, en relación á citada solicitude de subvención e no que 
se recolle que: 

“Documentación requirida: Certificación orixinal acreditativa do acordo de 
solicitude. Na presentada, non consta modalidade (a ou B) de subvención pola que 
opta a entidade.(…)”

Polo exposto, a Xunta de Goberno Local, por unanimidade dos presentes, 
acorda correxir o acordo de data 11/02/2021 no seu punto primeiro, quedando 
redactada da seguinte maneira:

1.- Acollerse ao sinalado na citada convocatoria e solicitar unha axuda por 
15.000 euros, co obxecto “Mantemento do persoal técnico municipal 
con titulación universitaria" (Modalidade B).

2.- Vista a proposta presentada polo Alcalde, Manuel Ruiz Rivas, de data 
17/02/2021, en relación á convocatoria de “Proxectos de cooperación 
interterritoriais e transnacionais dos grupos de acción local do sector pesqueiro 
(GALP) para o desenvolvemento sustentable das zonas de pesca no marco do Fondo 
Europeo Marítimo e de Pesca (FEMP) 2014-2020, ao abeiro das estratexias de 
desenvolvemento local participativo (EDLP)”, Consellería do Mar, Xunta de Galicia 
(DOG nº 15, de data 25/01/2021)..

A Xunta de Goberno Local, por unanimidade dos presentes, acorda:

1.- Acollerse ao sinalado na citada convocatoria e solicitar unha axuda para o 
financiamento do programa “Proxectos de cooperación interterritoriais e 
transnacionais dos grupos de acción local do sector pesqueiro (GALP) 
para o desenvolvemento sustentable das zonas de pesca no marco do 
Fondo Europeo Marítimo e de Pesca (FEMP) 2014-2020”.

 2.- Facultar ao Sr. Alcalde D. Manuel Ruiz Rivas para actuar en 
representación do Concello de Ribeira e formular a correspondente 
solicitude de axuda.

3.- Xuntar á dita solicitude a documentación, declaracións e compromisos 
que nela se inclúen.

4.- Autorizar á Administración competente a obter as certificacións da 
Axencia Estatal da Administración Tributaria e da Tesourería da 
Seguridade Social na que se acredite que o concello está ao corrente nas 
súas obrigas tributarias e coa Seguridade Social.

5.- Comprometerse a remitir na data correspondente a xustificación da 
realización dos proxectos e do cumprimento das condicións impostas na 
concesión da subvención.

PARTICIPACIÓN NA PROGRAMACIÓN DA REDE CULTURAL 2021 (Selección 
de actuacións)

Vista a proposta do 11 de febreiro de 2021, presentada por María José 
Sampedro Fernández, Concelleira Delegada de Cultura, na que solicita a 
participación na programación da Rede Cultural (Selección de actuacións) para o ano 
2021 da Deputación Provincial da Coruña (BOP nº 28 do 11 de febreiro de 2021), e 
que se transcribe:

“María José Sampedro Fernández,  Concelleira delegada de Cultura do Concello de Ribeira, 

INFORMO:

Co obxecto de contribuir á difusión e á promoción da lingua, da música,  o folclore, o teatro, a danza, 
o cine e demais manifestacións artísticas e culturais na provincia á Deputación Provincial da Coruña 
ven de publicar no Boletín Oficial da Provincia nº 28 de data 11/02/2021 a Convocatoria e bases 
reguladoras para a participación na programación da Rede Cultural para o ano 2021.

Este programa contén os apartados que se relacionan: 

• VISIÓNS: Programa de cinema e contidos audiovisuais.
• LINGUA A ESCENA: Programa de espectáculo profesionais de música, teatro, danza, 
narración oral e monicreques  con contidos específicos orientadas á dinamización social da lingua 
galega.
• ESCENA AO VIVO: Programa que comprende de espectáculos profesionais de teatro, 
monicreques, danza e música.
 ALICERCE: Programa de grupos de música, danza e teatro para grupos non profesionais.

Cada concello poderá participar do número de programas da Rede Cultural que decida, asumindo en 
cada caso as normas de funcionamento de cada un deles. 
Os espectáculos incluídos nestes programas realizaranse no ámbito territorial da provincia da Coruña 
durante o ano 2021 e até o 31 de marzo de 2022. 

As porcentaxes de cofinanciamento entre a Deputación e os Concellos, establecido no apartado 5.2, 
en todos os programas é para concellos de 20.001-50.000 habitantes do 60% Concello e 40% 
Deputación.

As asignacións económicas máximas por grupos de concellos como establece o apartado 5.3-
Adxucación das programacións é do límite máximo de achega orzamentaria da Deputación de 
26.000,00€.

A participación neste programa conleva o cumprimento das obrigas establecidas nos apartados 1.3.- 
Escena ao vivo, 2.3-Visións, 3.3 Alicerce e 4.3 Lingua a escena.

Por todo isto, temos interese en participar neste programa mediante a:

a) Inscrición dos grupos artísticos municipais:

-Coral Polifónica Municipal de Ribeira. 
-Grupo de Teatro Municipal de Ribeira, con dous espectáculos Cousas e O Rei Telesforo busca 
noiva.
Haberá que ter en conta o importe dos cachés que se fixan segundo o criterio de número de 
integrantes por grupo.

a)  Contratación de espectáculos dos distintos apartados que se contemplan. 
Así pois, de conformidade cos apartados 1.2.-Contratación de espectáculos, 2.2.-
Contratación de propostas audiovisuais, 3.2- Contratación de espectáculos non profesionais e 
4.2.-Contratación de espectáculos de lingua o escena, o Concello de Ribeira podería solicitar 
no apartado de Escena ao Vivo un mínimo de 6 actuacións; no apartado Visións un máximo 
de 10 proxeccións das que un mínimo do 50% deben ser producción propia galega; no 
apartado Alicerce un máximo de 5 funcións e no apartado Lingua á escena un mínimo de 4 
espectáculos. 

Prazos. O apartado 5 das bases da convocatoria establecen as seguintes fases:

Primeira fase: inscrición de espectáculos 
Inicio: o día seguinte ao de publicación desta convocatoria no BOP 
Fin: 26 de febreiro de 2021, as 14:00 h. 

Segunda fase: solicitude de espectáculos 
Inicio: 5 de abril de 2021, ás 00.00 h. 
Fin: 20 de abril de 2021, as 14:00 h. 

Terceira fase: resolución 
A resolución de adxudicación dos espectáculos realizarase antes do 30 de abril de 2021 

Cuarta fase: desenvolvemento da programación 
Inicio: 1 de xaneiro de 2021 
Fin: 31 de marzo de 2022 

Quinta fase: xustificación 
Inicio: o día seguinte ao da sinatura dos convenios Fin: 15 de maio de 2022

A vista de todo o exposto xunto coas bases da convocatoria do Programa Rede cultural 2021, 
SOLICÍTASE á Xunta de Goberno Local: 

 Acordo para participar no programa Rede Cultural 2021 da Deputación Provincial da Coruña, 
mediante a:

a) Inscrición dos espectáculos do Grupo Municipal de Teatro (Cousas e O Rei Telesforo 
busca noiva)   e Coral Polifónica Municipal.

b) Solicitude de espectáculos dos apartados contemplados nas bases reguladoras deste 
programa provincial.”

A Xunta de Goberno Local, por unanimidade dos presentes, acorda prestar a 
súa aprobación á participación na programación da Rede Cultural (Selección de 
actuacións) para o ano 2021 da Deputación Provincial da Coruña

a) Inscrición dos espectáculos do Grupo Municipal de Teatro (Cousas e O Rei 
Telesforo busca noiva) e Coral Polifónica Municipal

b) Solicitar espectáculos dos apartados contemplados nas bases reguladoras 
deste programa provincial.

CONCESIÓN LICENZA PARA ARMAS TIPO CARABINA.

VISTA a solicitude presentada por D. José Ventura Martínez Álvarez, DNI 52459302-
Y, e domicilio en Paseo das Carolinas, nº 2 A, P2 A - Ribeira (A Coruña) para a 

obtención de licencia de “arma tipo carabina” das características que se relacionan 
a continuación.

CONSIDERANDO que o Real Decreto 137/1993, de 29 de xaneiro, polo que se 
aproba o Reglamento de Armas (RA) define no seu artigo 2.2 as armas de aire ou 
outro gas comprimido como aquelas armas que utilizan como forza impulsora do 
proxectil a orixinada pola expansión dun gas comprimido.

CONSIDERANDO que conforme ao artigo 3 as armas para as que solicítase licenza no 
presente expediente considéranse de 4ª categoría, podéndose englobar nun dos 
supostos seguintes (concretamente no 2º):

« 1. Carabinas e pistolas, de tiro semiautomático e de repetición; e revólveres de 
dobre acción, accionadas por aire ou outro gas comprimido non asimiladas a 
escopetas.

2. Carabinas e pistolas, de ánima lisa ou rayada, e dun só tiro, e revólveres de acción 
simple, accionadas por aire ou outro gas comprimido non asimiladas a escopetas».

CONSIDERANDO que pola súa banda, o artigo 54.3 RA determina que:

«As armas da categoría 4.ª poderanse adquirir e ter no propio domicilio, sen outro 
trámite que a declaración da venda, a clase de armas e os datos de identidade do 
adquirente ao Alcalde do municipio da residencia deste e á Intervención de Armas da 
Garda Civil».

CONSIDERANDO que ademáis do anterior, o 105 RA fala das tarxetas de armas. 
Concretamente establece que:

«1. Para poder levar e usar as armas da categoría 4.ª fóra do domicilio haberán de 
estar documentadas singularmente, mediante tarxetas de armas, que as 
acompañarán en todo caso.

As tarxetas de armas serán concedidas e retiradas, no seu caso, polos Alcaldes dos 
municipios en que se atopen avecindados ou residindo os solicitantes, previa 
consideración da conduta e antecedentes dos mesmos.

A súa validez quedará limitada aos respectivos términos municipais.

2. As armas incluídas na categoría 4.ª, 2, pódense documentar en número ilimitado 
con tarxeta B, cuxa validez será permanente.

Das comprendidas na categoría 4.ª, 1, soamente poderanse documentar seis armas 
con tarxetas A cuxa validez será de cinco anos.

3. No entanto, a autoridade municipal poderá limitar ou reducir, tanto o número de 
armas que pode posuír cada interesado como o tempo de validez das tarxetas, tendo 
en conta as circunstancias locais e persoais que concorran.

4. Os solicitantes da tarxeta A deberán acreditar cumprir catorce anos de idade, a 
cuxo efecto haberán de presentar documento nacional de identidade ou documentos 
equivalentes en vigor.

5. A tarxeta de armas se expedirá en impreso, que confeccionará a Dirección Xeral da 
Garda Civil. En cada impreso poderanse apuntar ata seis armas. Cando se trate de 
tarxetas B e o número de armas exceda de seis, o interesado poderá ser titular de 
máis dunha tarxeta.

6. Do impreso destinarase un exemplar ao interesado; o segundo será remitido pola 
Alcaldía á Intervención de Armas.

ACREDITADO que no expediente consta, ademáis da tarxeta de identificación do 
interesado,  certificado favorable de antecedentes penais de data 13 de agosto de 
2019, exame psicotécnico de data 14 de novembro de 2019, así como facturas das 
carabinas para as que solicita licenza.

A Xunta de Goberno Local, por Delegación da Alcaldía, acorda por unanimidade dos 
seus membros:

Primeiro:-Conceder a D. José Ventura Martínez Álvarez, licenza para as armas 
carabinas, tipo 4.2, e 4.1, que se relacionan a continuación:

“Pistola Tokyo Marui NIGHT Warrior (Nº SERIE: C856162) Categoría 4.2”
“Fusil SA-A03 SAEC System Specna Arms (Nº SERIE: 045956) Categoría 4.1”

Segundo:-Notificalo presente acordo ó interesado para a súa constancia e efectos 
oportunos.

Terceiro:-Comunicar ó presente acordo á Policia Local, así como á Garda Civil, ós 
efectos previstos no artigo 54.3 do Real Decreto 137/1993, de 29 de xaneiro, polo 
que se aproba o Reglamento de Armas.

ACORDO DE OUTORGAMENTO DE PERMISO DE VERTIDO - PABLO GONZÁLEZ SERRAMITO

REDE DE SANEAMENTO: REDE MUNICIPAL DE SANEAMENTO, ÁMBITO RIBEIRA  
EXPEDIENTE: 2019VERT000001

Visto o expediente de referencia e tendo en conta os seguintes

1. ANTECEDENTES 

Escrito presentado no Rexistro Xeral do Concello por Pablo González Serramito, de data 6 de 
maio de 2019 (entrada núm. 6.235), mediante o que solicita permiso de vertedura á rede de 
sumidoiros para unha actividade de hostalería, localizada na avenida do Malecón, núm. 16, 
baixo, Ribeira. Achégase ao escrito documentación para o seu exame e análise.

Escrito de Alcaldía de data 19 de decembro de 2019 (escrito con data do 20 de decembro de 
2019, saída núm. 6.298), mediante o que se lle solicita á empresa concesionaria dos servizos 

de abastecemento de auga potable e saneamento do Concello de Ribeira, Viaqua Gestión 
Integral de Agua de Galicia, S.A.U., informe sobre a solicitude de permiso de vertedura 
efectuada por Pablo González Serramito. Notificación practicada en data 27 de decembro de 
2019.

Informe emitido polos servizos técnicos de Viaqua Gestión Integral de Agua de Galicia, 
S.A.U., de data 14 de decembro de 2020, referente á solicitude de permiso de vertedura ás 
instalacións municipais de saneamento presentada por Pablo González Serramito.    

2. NORMATIVA APLICABLE

- Decreto 141/2012, do 21 de xuño, polo que se aproba o Regulamento marco do Servizo 
Público de Saneamento e Depuración de Augas Residuais de Galicia 
- Ordenanza de verteduras e do servizo municipal de saneamento do Concello de Ribeira 

3. CONSIDERACIÓNS LEGAIS E/OU TÉCNICAS

Establece o artigo 9 da Ordenanza de verteduras e do servizo municipal de saneamento, ao 
referise á obriga de conexión á rede municipal de saneamento, o seguinte: “1. A conexión á 
rede municipal de saneamento será obrigatoria para todos os usuarios (domésticos e non 
domésticos) que se atopen a menos de 50 metros desta. Non obstante, por razóns técnicas, 
o punto exacto de conexión ou entroncamento coa rede municipal de saneamento será 
determinado polos técnicos municipais aínda que se supere esa distancia. (...)”

Establece o artigo 16 da Ordenanza de verteduras e do servizo municipal de saneamento, ao 
referirse á solicitude do permiso de vertedura, o seguinte: “1. Antes de efectuar ningunha 
vertedura de augas residuais ao sistema, os titulares das actividades indicadas no artigo 14 
deben solicitar ao Concello o correspondente permiso de vertedura e, para estes efectos, 
achegarán a documentación que se indica no Anexo V desta ordenanza. (...)”

Establece o artigo 17 da Ordenanza de verteduras e do servizo municipal de saneamento, ao 
referirse ao procedemento para a obtención do permiso de vertedura, o seguinte: “1. O 
procedemento para obter o permiso de vertedura, no caso de actividades comprendidas no 
ámbito de aplicación da Lei 16/2002, do 1 de xullo, de prevención e control integrados da 
contaminación (IPPC) ou, de ser o caso, na normativa de execución que aprobe a 
Comunidade Autónoma de Galicia, será o establecido nas mencionadas normas.
2. Noutro caso, serán de aplicación as normas do procedemento administrativo común.
3. En ningún caso é posible a obtención do permiso de vertedura por silencio administrativo, 
que será desestimatorio.
4. De acordo cos datos achegados polo solicitante, o Concello resolverá no sentido de:

a) Prohibir totalmente a vertedura cando as características que presente non poidan ser 
corrixidas polo oportuno tratamento previo. Neste caso, o interesado deberá solicitar a 
correspondente dispensa de vertedura á rede de sumidoiros pública, xuntando á súa 
solicitude o estudo demostrativo da imposibilidade da vertedura á rede de colectores de 
titularidade municipal. A entidade xestora obrigará ao solicitante a proceder á 
desconexión da súa rede privada de saneamento da rede pública no caso de que xa 
estivese realizada a acometida.
b) Autorizar a vertedura de forma condicionada.
c) Autorizar a vertedura sen máis limitacións que as contidas nesta ordenanza.

5. En todo caso, a denegación do permiso será motivada e indicará necesariamente as 
razóns que a determinen, cuxa corrección producirá o seu outorgamento.

6. En caso de solicitude de novas acometidas, a obtención previa do permiso de vertedura 
presentarase xunto á solicitude de acometida á rede de saneamento municipal.”

Establece o artigo 18 da Ordenanza de verteduras e do servizo municipal de saneamento, ao 
referirse ao contido do permiso de vertedura, o seguinte: “O permiso de vertedura que 
outorgue o Concello incluirá, como mínimo, os seguintes puntos:
a) Datos de identificación do titular da actividade e do inmoble, planta, instalación ou local 
onde se xera a vertedura.
b) Cualificación do usuario e tipoloxía de augas residuais.
c) Identificación e localización do punto de vertedura. A situación (coordenadas UTM) do 
punto de conexión coa rede de saneamento municipal.
d) Orixe e características dos efluentes de augas residuais autorizados.
e) Os valores límite de emisión, ou valores límite de vertedura, das características 
cualitativas da vertedura, tanto en valor medio diario máximo como en valor instantáneo 
máximo.
f) Os limites cuantitativos da vertedura, indicando o caudal medio e o caudal máximo 
instantáneo en metros cúbicos por hora, día e ano. No caso do caudal máximo, ademais 
indicarase a súa frecuencia e duración.
g) Horario de vertedura.
h) Características da sección de control que deberá instalar o titular da vertedura segundo o 
disposto no ANEXO VIII, punto 9, alínea e), que deberá estar operativa en menos de seis (6) 
meses dende a concesión do permiso de vertedura.
Seranlle especificados os equipamentos para a medida de caudal e para a toma de mostras, 
así como posibles equipamentos para a medida en continuo de determinados parámetros de 
contaminación. Especificaranse tamén os equipamentos de rexistro dos valores medidos e o 
intervalo de rexistro. Estes equipamentos deberán permitir, polo menos, a medida e rexistro 
do caudal instantáneo e do caudal totalizado nun período determinado de tempo e sen 
posibilidade de posta a cero.
Ademais, no caso de que o caudal se obteña a partir dos calados medidos nunha sección de 
control calibrada, o usuario gardará os rexistros das ditas medidas de calado. Como 
consecuencia dos procesos de inspección, a entidade xestora poderá solicitar a modificación 
das características da sección de control.
i) Prazo para adaptarse aos limites de vertedura especificados no propio permiso.
j) O programa de control da vertedura. O titular da vertedura deberá realizar un programa 
de autocontrol nos supostos de verteduras que comporten un risco elevado de impacto sobre 
o sistema de saneamento, de acordo co disposto no artigo 27. A Entidade Xestora definirá en 
cada caso particular as verteduras que supoñan un risco elevado, en función do caudal de 
vertedura, dos contaminantes, ou das cargas contaminantes.
k) O formato e contido dos informes do autocontrol que o titular do permiso de vertedura lle 
debera remitir a entidade xestora, especificando a súa periodicidade.
l) Prazo de validez do permiso de vertedura.
m) As actuacións e medidas que, en caso de emerxencia, deban ser postas en práctica polo 
titular do permiso de vertedura e o protocolo de contacto directo coa entidade xestora para 
a comunicación de verteduras accidentais e de emerxencia.
n) No seu caso, excepcións temporais dos requirimentos do Anexo IV, “Nota 13: Parámetros 
tratables na EDAR ou de impacto pouco significativo sobre os obxectivos de calidade dun 
medio receptor.”, sempre que se aprobe un programa que garanta o seu cumprimento no 
prazo que fixe a Entidade Xestora. Finalizado o prazo fixado o Concello realizará unha 
inspección para verificar o fin da situación de excepción.

o) En razón dos riscos da actividade, poderanse requirir para a obtención do permiso de 
vertedura seguros, avais ou fianzas que cubran os posibles danos derivados dos ditos riscos.
p) Para os permisos que resulten da solicitude sinalada no Artigo 16.2, os condicionantes 
baixo os que se decide outorgar o permiso de vertedura.
q) Calquera outra condición que a entidade xestora considere oportuna en razón das 
características específicas do caso.”

4. PROPOSTA DE ACTUACIÓN

Visto o informe referente á solicitude de permiso de vertedura ás instalacións municipais de 
saneamento presentada por Pablo González Serramito, emitido por Lidia Golobardas Otero 
(Técnica de Control de Verteduras de Viaqua Gestión Integral de Agua de Galicia, S.A.U.) e 
por Cristina Casas Pérez (Responsable de Operacións Zona Sur de Viaqua Gestión Integral de 
Agua de Galicia, S.A.U.), de data 14 de decembro de 2020.

Visto que na data do 7 de xullo de 2020 se realizou visita de inspección ás instalacións, en 
compaña do Técnico Municipal de Medio Ambiente deste Concello.

Visto que o informe técnico resulta favorable de cara ao outorgamento do permiso 
municipal de vertedura.

Visto o informe xurídico con proposta de resolución emitido ao respecto polo Técnico 
Municipal de Medio Ambiente Ignacio Luis Fernández Veiga, de data 12/02/2021, A XUNTA 
DE GOBERNO LOCAL, por unanimidade dos presentes, adopta o seguinte ACORDO:

- Outorgar permiso municipal de vertedura á rede municipal de saneamento (rede 
municipal de saneamento do núcleo urbano de Ribeira) a Pablo González Serramito 
(52937764K) para o establecemento de hostalería (café-bar) localizado na avenida do 
Malecón, núm. 16, baixo, Ribeira.

PERMISO DE VERTEDURA:

a) Datos de identificación do titular da actividade/inmoble, planta, instalación ou local 
onde se xera a vertedura:

Nome / Razón social: Pablo González Serramito 
N.I.F.: 52937764K
CNAE: 5630 “Establecementos de bebidas” 
Enderezo da actividade: avenida do Malecón, núm. 16, baixo, Ribeira 
Referencia catastral: 0816701NH0101N0036LJ.
Consumo de auga: 720 m3/ano
Observacións: a única fonte de alimentación de auga é a procedente da rede de 
distribución municipal. Pola actividade desenvolta asimílase que a auga vertida é a 
mesma que a auga consumida.

b) Cualificación do usuario e tipoloxía de augas residuais:

Segundo o Regulamento do Dominio Público Hidráulico (Anexo VII da Ordenanza de 
verteduras e do servizo municipal de saneamento) a actividade clasifícase: Clase 1-
Grupo 0. Sector servizos.

Cualificación do usuario: usuario de negocio.

A vertedura final é de augas residuais asimilables a domésticas. 

c) Identificación e localización do punto de vertedura. A situación (coordenadas UTM) do 
punto de conexión coa rede de saneamento municipal:

A instalación está conectada á rede de saneamento municipal a través da acometida do 
edificio. O establecemento, debido á súa actividade e localización, non ten acometida 
de pluviais.

As coordenadas UTM do pozo de rexistro existente, onde conecta a súa acometida de 
saneamento, son as
seguintes: X: 500745,8168; Y: 4711431,1622; ED50.

d) Orixe e características dos efluentes de augas residuais autorizados.

Memoria descritiva da actividade:

O establecemento de hostalería, denominado “Bulebar”, destínase á actividade 
hostaleira de “café-bar”. Conta con cociña e servizos públicos. No establecemento 
serven tapas e racións, ensaladas, táboas de queixos, croquetas e produtos da ría. 
Dispoñen de terraza e servizo wifi para os clientes. Serven bebidas: café, cervexa, viño, 
refrescos, combinados... Apertura en horario de 08:00 a 00:00h todos os días da 
semana.

Datos de produción:

A empresa desenvolve as tarefas propias da actividade hostaleira e de restauración. No 
establecemento serven tapas e racións, ensaladas, táboas de queixos, croquetas e 
produtos da ría. Serven bebidas: café, cervexa, viño, zumes, refrescos, combinados...

Actualmente, a súa facturación encóntrase no rango de 0 € - 500.000 €. Conta cun 
persoal de menos de 10 empregados.

Balance de augas:

A única fonte de abastecemento de auga potable é a través do servizo municipal. Os 
usos son os propios da actividade hostaleira e de restauración. Entre eles están a 
limpeza, os aseos e a cociña.

O consumo medio estimado é de 2 m3/día (segundo datos do Servizo).

Polo proceso produtivo levado a cabo no establecemento, o caudal vertido de augas 
residuais é considerado o mesmo que a auga consumida, distribuíndose en augas de 
tipo asimilable a doméstica, procedentes dos aseos, limpeza e cociña, nun 100% do 
caudal vertido. 

Non conta con sistema de evacuación de augas pluviais por estar situado na planta 
baixa dun edificio. Debido a esta circunstancia non se considera caudal de augas 
pluviais.

Será necesaria a presentación dos planos de instalación interior da rede de 
abastecemento e saneamento.

Sistemas e unidades de tratamento:

As augas procedentes das instalacións, consistentes en auga de aseos e baños, limpeza, 
e cociña serán conducidas a través de arquetas de recollida distribuídas por diferentes 
puntos da instalación. As arquetas deberán ser accesibles e en número suficiente para 
permitir a inspección e limpeza se fora necesaria, da instalación.

Recoméndase a instalación dunha arqueta de desbaste e dunha cámara separadora de 
graxas, previas ao vertido final á rede de saneamento, antes da acometida e no interior 
da propiedade. O dimensionado deberá xustificarse axeitadamente segundo as normas 
técnicas establecidas. Deberán realizar limpezas periódicas que aseguren o bo 
funcionamento dos dispositivos.

Deberán dispoñer dunha arqueta de rexistro, situada preferentemente fóra do 
inmoble, en terreos do propio usuario, augas abaixo da última vertedura, previa á 
conexión coa rede municipal que permita o control da vertedura. Estará libre de todo 
obstáculo e atoparase en bo estado de limpeza.

Actualmente a acometida é compartida coa acometida do edificio, e non conta con 
arqueta de rexistro da acometida. Deben separar a acometida para levar un control 
correcto da vertedura do establecemento.

Vertidos finais á rede de sumidoiros:

A vertedura final é de augas residuais asimilables a domésticas. As verteduras 
prodúcense polos servizos hostaleiros habituais (aseos, cociña, baldeos...), sendo estas 
asimilables a augas residuais domésticas segundo declaración responsable do 
solicitante. 

e) Os valores límite de emisión, ou valores límite de vertedura, das características 
cualitativas da vertedura, tanto en valor medio diario máximo como en valor instantáneo 
máximo:

Os límites máximos admisibles das características cualitativas da vertedura serán os 
valores máis restritivos, tendo en conta os límites establecidos no artigo 13 da 
Ordenanza de verteduras e do servizo municipal de saneamento.

Deberase limitar na medida do posible o vertido de sólidos á rede de saneamento 
(restos de comida, produtos sanitarios...), facendo bo uso da recollida selectiva de 
residuos. A cantidade de sólidos grosos no vertido debe ser inapreciable.

Recoméndase dispoñer dunha arqueta de desbaste e unha cámara separadora de 
aceites e graxas previas ao vertido á rede municipal de saneamento. Deberán ocuparse 
da limpeza periódica destas, asegurando o seu correcto funcionamento. Deberán 
entregar a xustificación técnica dos dispositivos instalados, así coma dos planos de 
detalle.

Características das augas residuais vertidas: en vista da actividade levada a cabo polo 
establecemento, considérase que as súas verteduras non comportan un risco elevado 
de impacto sobre o sistema de saneamento, polo que non se considera necesario a 
toma de mostra. Pola actividade desenvolta e segundo a solicitude recibida, o 
solicitante indica que as augas vertidas son asimilables a augas domésticas.

Deberán separar o vertido das baixantes do edificio e instalar unha arqueta de rexistro 
que permita a inspección e toma de mostra do vertido da empresa en caso necesario. 
Este dispositivo deberá estar operativo en menos de seis (6) meses dende a concesión 
do permiso de vertedura, salvo xustificación adecuada da imposibilidade técnica da súa 
execución.

En calquera caso, deberanse cumprir os límites máis restritivos establecidos na 
Ordenanza de verteduras e do servizo municipal de saneamento.

En caso de toma de mostra, os parámetros básicos a analizar serán,polo menos, os 
seguintes:

Parámetros analíticos

Parámetro Límite de verteduras
(Valor medio diario máximo) Unidades

Condutividade
(25ºC) 5.000 µS/cm2

pH 5,5-9 U. de pH
DQO 1.000 mg O2/L
DBO5 500 mg O2/L
Sólidos en suspensión 500 mg/L
Nitróxeno Amoniacal 30 mg/L
Fósforo total 40 mg/L
Aceites e graxas 100 mg/L

f) Os límites cuantitativos da vertedura, indicando o caudal medio e o caudal máximo 
instantáneo en metros cúbicos por hora, día e ano. No caso do caudal máximo, ademais 
indicarase a súa frecuencia e duración:

O caudal de augas residuais verterase de forma distribuída ao longo do día. En todo 
caso, os caudais máximos instantáneos non poderán superar o triplo do caudal medio 
autorizado.

g) Horario de vertedura:

O horario do establecemento é de luns a domingo, en horario de 08:00 a 00.00 horas.

h) Características da sección de control que deberá instalar o titular da vertedura segundo 
o disposto no ANEXO VIII, punto 9, alínea e), que deberá estar operativa en menos de seis 
(6) meses dende a concesión do permiso de vertedura:

Atendendo ao artigo 31 do Regulamento marco do Servizo Público de Saneamento e 
Depuración de Augas Residuais de Galicia, a mostra tomarase da arqueta de rexistro, se 
existise, no último punto accesible de saída de augas residuais das instalacións de 
produción ou tratamento, previo á incorporación ás redes de sumidoiros e a calquera 
dilución.

Considérase o punto de toma de mostras a arqueta de rexistro previa á incorporación á 
rede de sumidoiros.

No caso deste establecemento, aloxado no baixo dun edificio residencial, a acometida 
de saneamento atópase conectada á saída de saneamento do edificio, polo que non 

existe unha separación das augas vertidas que permita a inspección do vertido propio 
da empresa.
  
Deberán separar o vertido das baixantes do edificio e instalar unha arqueta de rexistro 
que permita a inspección e toma de mostra do vertido da empresa en caso necesario, 
de conformidade co previsto no apartado e) desta proposta.  
  

i) Prazo para adaptarse aos límites de vertedura especificados no propio permiso:

Non procede.

j) O programa de control da vertedura. O titular da vertedura deberá realizar un programa 
de autocontrol nos supostos de verteduras que comporten un risco elevado de impacto 
sobre o sistema de saneamento, de acordo co disposto no artigo 27. A Entidade Xestora 
definirá en cada caso particular as verteduras que supoñan un risco elevado, en función 
do caudal de vertedura, dos contaminantes, ou das cargas contaminantes:

De acordo co disposto no artigo 27 da Ordenanza, debido a que neste caso as 
verteduras non comportan un risco elevado de impacto sobre o sistema de 
saneamento, o Servizo considera que non será necesario a realización de inspeccións 
nin toma de mostras periódicas.

Sen embargo, nos supostos nos que sexan realizados cambios nas instalacións ou na 
actividade desenvolta que poidan afectar á calidade e volume das augas de vertedura, 
así coma en caso de sospeitarse de vertidos que poidan estar afectando as instalacións 
de saneamento e depuración municipais, poderase esixir a inspección e toma de 
mostra do vertido. De cada inspección o Servizo emitirá un informe para o control e 
seguimento do permiso de vertidos, a petición do Concello. O Servizo informará ao 
Concello en caso de detectarse incumprimentos para que tome as medidas oportunas 
(aumento do número de inspeccións, sancións e incluso rescisión do permiso de 
vertido).

O permiso de vertedura estará condicionado ao cumprimento do establecido na 
Ordenanza de verteduras e do servizo municipal de saneamento e terá unha validez de 
oito (8) anos, renovable por períodos idénticos (artigo 15.5). 

O permiso de vertedura deberá revisarse cando se produza algún cambio significativo 
na composición ou no volume da vertedura, coa aprobación da nova normativa ou 
cando as circunstancias que motivaron o seu outorgamento fosen alteradas ou 
sobreviñeran outras que, de existir con anterioridade, terían xustificada a súa 
denegación ou o outorgamento en termos distintos, podendo ser o caso de decretar a 
suspensión temporal ata que ditas circunstancias sexan superadas (artigo 19 da 
Ordenanza de verteduras e do servizo municipal de saneamento).

k) O formato e contido dos informes do autocontrol que o titular do permiso de vertedura 
lle deberá remitir a entidade xestora, especificando a súa periodicidade:

Non procede para este caso.

l) Prazo de validez do permiso de vertedura:

Oito (8) anos. O permiso de vertedura estará condicionado ao cumprimento do 
establecido na Ordenanza municipal. Será renovable por idénticos períodos, por 

consentimento expreso da Entidade Xestora e por escrito, sen prexuízo da obrigada 
revisión antes dese prazo nos casos previstos no artigo 19.

m) As actuacións e medidas que, en caso de emerxencia, deban ser postas en práctica polo 
titular do permiso de vertedura e o protocolo de contacto directo coa entidade xestora 
para a comunicación de verteduras accidentais e de emerxencia:

Entenderase que existe unha situación de emerxencia ou perigo cando, debido a un 
accidente nas instalacións do usuario, se produza, ou exista risco inminente de 
producirse, unha vertedura estraña á rede de sumidoiros, que poida ser 
potencialmente perigosa para a seguridade física das persoas, instalacións, estación 
depuradora ou ben á propia rede.

No caso do establecemento de hostalería obxecto desta proposta, cuxo titular é Pablo 
González Serramito, o Servizo non considera necesario fixar unhas medidas concretas 
de actuación debido á actividade que desenvolverá nas instalacións.

Considerarase que o risco de que se produza unha situación de emerxencia que poida 
afectar ás instalacións está controlado, sempre que os almacenamentos de líquidos 
susceptibles de provocar ditas situacións dispoñan de cubetos de seguridade ou outros 
dispositivos de seguridade adoptados para prever accidentes. Deberase acreditar a 
documentación solicitada acerca dos produtos químicos utilizados e as condicións de 
almacenamento (existencia de cubetos de seguridade e absorbentes, e procedemento 
en caso de derrames).

Porén, achéganse as instrucións a seguir ante unha situación de emerxencia ou perigo:

1º. Comunicalo con urxencia á empresa concesionaria do servizo de saneamento, 
actualmente Viaqua Gestión Integral de Agua de Galicia, S.A.U., e ás autoridades 
municipais. Teléfonos:

- Viaqua Central (24 h): 900201230
- Garda Viaqua: 609811249
- EDAR Ribeira: 680609827
- Concello de Ribeira: 981835417
- Policía Municipal de Ribeira: 981871178
- Protección Civil: 981876029

2º. Unha vez establecida a conexión, o usuario indicará o tipo e a cantidade de 
produtos vertidos á rede e tomaranse todas aquelas medidas necesarias para minimizar 
os posibles danos colaborando en todo momento co Concello.

3º. Nun prazo máximo de 48 horas o usuario deberá emitir ao Concello un informe 
detallado do sucedido que incluirá, como mínimo, os seguintes datos:

- Nome e identificación da empresa.
- Dirección da mesma.
- Caudal e tipo de materias vertidas.
- Hora e causa do accidente.
- Correccións efectuadas “in situ”.
- Hora e forma en que se comunicou o incidente ao Concello.

n) No seu caso, excepcións temporais dos requirimentos do Anexo IV, “Nota 13: 
Parámetros tratables na EDAR ou de impacto pouco significativo sobre os obxectivos de 

calidade dun medio receptor.”, sempre que se aprobe un programa que garanta o seu 
cumprimento no prazo que fixe a Entidade Xestora. Finalizado o prazo fixado o Concello 
realizará unha inspección para verificar o fin da situación de excepción:

Non procede.

o) En razón dos riscos da actividade, poderanse requirir para a obtención do permiso de 
vertedura seguros, avais ou fianzas que cubran os posibles danos derivados dos ditos 
riscos:

Non procede.

p) Para os permisos que resulten da solicitude sinalada no Artigo 16.2, os condicionantes 
baixo os que se decide outorgar o permiso de vertedura:

Non procede.

q) Calquera outra condición que a entidade xestora considere oportuna en razón das 
características específicas do caso:

Aforo de caudais:

Enténdese neste caso que os volumes de auga consumida e os volumes de auga vertida 
serán aproximadamente os mesmos, polo que a lectura do caudal de auga de 
abastecemento pode utilizarse como medida do caudal vertido.

A empresa actualmente dispón dun contador que non rexistra caudais instantáneos.

Dispositivos de seguridade/almacenamento:

Os deterxentes e produtos de limpeza almacenados nas instalacións deberán estar 
almacenadas dentro de cubetos impermeables ou outro sistema de retención.

Os aceites vexetais, combustibles ou outros líquidos susceptibles de ser derramados e 
que se consideren perigosos para o medio ambiente, deberán estar almacenados 
dentro de cubetos impermeables ou outro sistema de retención.

En calquera caso deberase contar con material absorbente para evitar que un derrame 
accidental poida saír polos sumidoiros. O persoal contratado deberá estar informado 
do protocolo de actuación en caso de derrames de produtos na instalación. En caso de 
que o derrame puidera chegar a saír a través dos sumidoiros, deberase alertar ao 
Concello e ao Servizo de Augas na maior brevidade posible, de conformidade co 
previsto no apartado m).

Deberán entregar as fichas técnicas e de seguridade dos produtos de limpeza e demais 
produtos que poidan ser perigosos para o medio ambiente, e que sexan usados na 
actividade habitual do establecemento.

Deberán indicar as cantidades habituais de almacenamento así como as medidas de 
seguridade adoptadas.

Xestión dos residuos:

En canto á xestión de residuos, contratarase cunha empresa de recollida de residuos 
todos aqueles que excedan das previstas pola recollida municipal, e se disporán os 
espazos de almacenamento necesarios de acordo coas características do residuo.

Deberase prestar especial atención á xestión de aceites usados, que deberán ser 
almacenados de forma adecuada, identificados coma residuos e xestionados 
adecuadamente.

No caso de xerar residuos perigosos no desenvolvemento da súa actividade habitual, 
deberán xestionalos mediante a recollida destes polo xestor autorizado. Deberase 
presentar constancia diso achegando a Resolución de Inscrición no Rexistro de 
Produción e Xestión de Residuos como Pequeno Produtor de Residuos Perigosos e os 
Documentos de Aceptación de Residuos que correspondan.

Deberán informar das cantidades xeradas anualmente de cada residuo xestionado. 
Comprobarase a devandita xestión mediante a documentación correspondente.

ACORDO INDEMNIZACIÓN A FAVOR DE AXIÑA SERVIZOS DEPORTIVOS, S.L.

Visto o contrato asinado entre o Concello de Ribeira e Axiña Servizos 
Deportivos, S.L. para a prestación do contrato de Servizos de masaxe, socorrismo, 
conserxería, monitorado de actividades dirixidas, asesoramento sala fitness, 
dinamizacións das pistas de padel e coordinación dos servizos de monitorado do 
Complexo Deportivo A Fieiteira.

Visto que por Decreto de Alcaldía de data 19 de maio de 2020 declarouse a 
imposibilidade da execución do contrato de Servizos de masaxe, socorrismo, 
conserxería, monitorado de actividades dirixidas, asesoramento sala fitness, 
dinamizacións das pistas de padel e coordinación dos servizos de monitorado do 
Complexo Deportivo A Fieiteira dende a data de 1 de maio de 2020, de entrada en 
vigor do Real Decreto 463/2020, de 14 de marzo, polo que se declara o estado de 
alarma para a xestión da situación de crise sanitaria ocasionada polo COVID-19, polo 
que o contrato quedou suspendido ata que a prestación poida renovarse.

Visto o escrito presentado por Axiña Servizos Deportivos, S.L. na data 12 de 
febreiro de 2021 no que solicita a indemnización de danos e prexuízos establecida 
no artigo 34.1 do Real Decreto Lexislativo 8/2020 para o período de decembro de 
2020, que ascende a 4.736,43 euros.

Visto o informe de intervención de data 17/02/2021.

Vista a proposta da Alcaldía, de data 17/02/2021, a Xunta de Goberno Local, 
por unanimidade dos presentes, ACORDA:

PRIMEIRO.- Aprobar a indemnización de danos e prexuízos do contrato de 
Servizos de masaxe, socorrismo, conserxería, monitorado de actividades dirixidas, 
asesoramento sala fitness, dinamizacións das pistas de padel e coordinación dos 

servizos de monitorado do Complexo Deportivo A Fieiteira correspondente ao mes 
de decembro de 2020, a favor da concesionaria Axiña Servizos Deportivos, S.L. por 
un importe de 4.736,43 euros.

SEGUNDO.- Recoñecer a obriga por dito importe con cargo á aplicación 
orzamentaria 342.22707 e ordenar o pago da mesma.

A Presidencia levanta a sesión sendo as nove horas e cincuenta minutos do 
mesmo día, estendéndose a presente acta da que, como secretario xeral, dou fe e 
certifico na data que consta na sinatura dixital que figura ao pé deste documento.

O Alcalde          Dou fe, o secretario xeral
Manuel Ruiz Rivas   Juan Manuel Salguero del Valle

